
Exc.mr P. D. IOSEPHI F. DO CARMO COLACO
Episcopi S. Tacobi Capitis Viridis (Santiago de Cabo Vetde)

E Civitate de Praia, 18 aprilis 1960

Reverendissime Domine,

Grato animo acceptas refero Litteras ab Excellentia Vestra datas die
21 martii p. e. sub numeto 1 C/59-1218 bis, simul cum secundo exemplari
Litterarum quas Eminentissimus Cardinalis D. Tardini dedit die 18 iunii
anni elapsi.

Primum exemplar supradictarum litterarum Eminentissimi Principis
iam acceperam. Cum vero de re ageretur maximi momenti, nempe de ma-
teria tractanda in Concilio Oecumenico, responsionem differendam esse
putavi donec opiniones meas maturius, iterum atque iterum, meditarem
et de illis alios Episcopos et viros peritos consulerem. Excellentiae Vestrae
non fugit Dioecesim meam in medio maris Atlantici esse sitam et ab
omni alia Dioecesi remotam; et sacerdotes meos, ministerio pastorali
numero impares, carere tempore ut studiis de quaestionibus non com-
munibus incumbant. Haec causa dilationis.

Tamvero nunc, secundo accepto invitamento, responsionem ulterius
differre non licet. Proinde quae mihi videntur utiliter in Concilio consi-
derari posse sincera simul ac humili mente expono.

De catechismo. Inter causas quae obstant congruenti instructioni
puerorum et etiam adultorum in re catechistica una ex praecipuis esse
videtur mutationes quae inducuntur in formulis diversis locis et tempo-
ribus. Huic fluctuationi saltem a Concilio finis imponi debet per pro-
mulgationem unius catechismi qui in universa Ecclesia adhibeatur. Opta-
tissimum ergo est ut nostris diebus adimpleatur quod Sacris Conciliis Tti-
dentino et Vaticano in votis fuit.

Relate ad media quibus doctrina christiana traditur omnes moneri
debent congressus, conferentias, disputationes, ephemerides, folia typis
edita, cinematographa aliaque id generis utique multum conferre ad ple-
“niorem etuditionem iuvenum et adultorum, ad provocandum studium
veligionis ab illis qui foris sunt, sed generatim non praebere illam cogni-
tionem methodicam et aliquantulum systematicam qualis etiam in rudi-

bus requiritur ut pro modulo possint fidem rationabiliter tenere et cos
qui contradicunt arguere.

Tale monitum inprimis videtur utilitatis fore sacerdotibus qui in-
cumbunt Actioni Catholicae et Organizationibus laicorum qui saepe sae-
pius ad altiora procedunt quin de rudimentis curent et veritates tradunt
modo diffuso et inordinato.

De Religiosis. Omnes religiosi qui intra fines Dioecesis operibus apo-
stolatus incumbunt iurisdictioni Episcoporum subiciendos esse videntur,
salva eorum exemptione circa disciplinam internam iuxta propriam
regulam ordinandam et methodum apostolatus in his quae sunt propria
uniuscuiusque ordinis vel congregationis. Secus unitas et tranquillitas
apostolatus in multis pessumdatur et ubi maior pars sacerdotum pettinet
religionibus auctoritas Episcoporum divinitus instituta fere evanescit.,

Ordines et congregationes religiosae certo ad hoc fuerunt institutae
ut perfectio evangelica per vota consiliorum patenter fulgeat et impetu
caritatis opera apostolatus ubique terrarum floreant; finis igitur primarius
religionum stat in perfectione caritatis per praxim consiliorum evangelico-
rum acquirenda et secundarius in exercitio apostolatus.

Inde consequitur sive in admissione et efformatione candidatorum
sive in electione Superiorum prius attendendum esse perfectioni quam
apostolatui vel aliis verbis in religiosis prius quaerenda est virtus quam
aptitudo ad administrationem oeconomicam, ad organizationem et direc-
tionem operum apostolatus et alia huiusmodi.

Haec memoranda esse puto quia in religionibus activis quae dicuntur
videntur neglecta.

De Associationibus Religiosis. Nova ordinatio iuridica associationum
raligiosarum anxie desideratur.

Omnes organizationes quae sub nomine Actionis Catholicae in sin-
gulis Dioecesibus veniunt aliquam praceminentiam relate ad alias inde
naturaliter sortiri videntur quod vinculo speciali apostolatui hierarchico
connectuntut.

Praeterea omnes organizationes et associationes laicorum cuiuslibet
nominis vel originis intra fines Dioecesis Episcopis subiectae sint oportet
et quidem vera et propria auctoritate iurisdictionis ne cum detrimento
boni communis fidelium in bonum alicuius instituti particularis conver-
tantur. ‘

Tandem omnes associationes quae ad plures Dioeceses sese exten-
dunt vel extendere conantur directe sub aliquo Officio Sanctae Sedis
poni debent ita ut quodammodo fiant opera pontificia et activitates du-
cant concorditer et ordinate.

De Clero. Sive in locis missionum sive in Dioecesibus iutis commu-




EPISCOPUS S. IACOBI CAPITIS VIRIDIS 231

nis, paucis exceptis numerus sacerdotum necessitatibus non respondet.
Nec sperari potest talem infaustam conditionem proximis temporibus in
melius conversutam. Unde videtur remedium quaerendum esse in ordi-
natione Diaconorum prout in diversis conventibus catholicis fuit votis
propositum, Hi vero ministri inter viros virtute et zelo probatos quales
fere in omnibus paroeciis inveniuntur eligi possunt et in seminariis vel
in institutis specialibus ad suum novum munus praeparari juxta ordina-
tionem canonice probatam. Nihil obstare puto quod ad Diaconatum ad-
mittantur etiam viri uxorem habentes, modo habeant qualitates iure re-
quisitas ad ordinem suscipiendum.

Haec pauca quae breviter proposui videntur in Concilio considerari
posse in ordine ad solutionem difficultatum quae in exercitio muneris
pastoralis saepe occurrunt. Alia quae in materia Theologiae et Iuris Ca-
nonici observari poterant aliis relinquenda esse putavi qui melius res ad
trutinam revocare et mutuis consultationibus accuratim examinare pos-
sunt.

Quo par est obsequio me profiteor

Excellentiae tuae add.mus in Domino

R Toseruus F. po Carmo COLACO
Episcopus S. lacobi




